ԱՄՓՈՓԱԹԵՐԹ
<<Հայաստանի Հանրապետության կառավարության 2012 թվականի հունվարի 12-ի N 18-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի (այսուհետ` Նախագիծ) կապակցությամբ Հայաստանի Հանրապետության արդարադատության նախարարության առաջարկությունների վերաբերյալ

	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	Հայաստանի Հանրապետության արդարադատության նախարարություն
	Օրենսդրական տեխնիկայի կանոնները մասամբ պահպանված չեն: Այսպես`

Նախագծի նախաբանում անհրաժեշտ է հղում կատարել <<Վիճակախաղերի մասին>> Հայաստանի Հանրապետության օրենքի 5-րդ հոդվածի 6-րդ և 7-րդ մասերին` համաձայն <<Իրավական ակտերի մասին>> Հայաստանի Հանրապետության օրենքի 43-րդ հոդվածի 4-րդ մասի պահանջների, ինչպես նաև անհրաժեշտ է հղում կատարել  <<Իրավական ակտերի մասին>> Հայաստանի Հանրապետության  օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է մասնակի: 

<<Իրավական ակտերի մասին>> Հայաստանի Հանրապետության օրենքի 43-րդ հոդվածի 4-րդ մասի 1-ին պարբերությամբ սահմանվում է` <<Եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը>>: Այդ իսկ կապակցությամբ հայտնում ենք, որ Հայաստանի Հանրապետության ֆինանսների նախարարության աշխատակազմի լիցենզավորման պայմանների և պահանջների հսկողության տեսչության կողմից իրականացվող վիճակախաղերի, շահումով խաղերի և խաղատների լիցենզավորման պայմանների ու պահանջների կատար​ման ստուգաթերթերը (այսուհետ` Ստուգաթերթ) հաստատվել են ի կատարումն <<Հայաստանի Հանրապետությունում ստուգումների կազմակերպման և անցկացման մասին>> 3-րդ հոդվածի 1.1 մասի, ինչին և հղում է կատարվել մայր իրավական ակտում: Իսկ <<Վիճակախաղերի մասին>>  Հայաստանի Հանրապետության օրենքի 5-րդ հոդվածի 6-րդ և 7-րդ մասերով չի նախատեսվում, որ ՀՀ կառավարությունը պետք է Ստուգաթերթ հաստատի: Ուստի, <<Վիճակախաղերի մասին>> Հայաստանի Հանրապետության օրենքի 5-րդ հոդվածի 6-րդ և 7-րդ մասերին հղում կատարելը <<Իրավական ակտերի մասին>> Հայաստանի Հանրապետության օրենքի 43-րդ հոդվածի 4-րդ մասի տեսանկյունից պարտադիր չէ: Ավելին այդ մասերին հղում կատարված են Ստու​գա​թեր​թի հարցաշարի համապատասխան սյունյակներում: Անհրաժեշտ ենք համարում նշել, որ եթե հղում կատարվի <<Վիճակախաղերի մասին>> Հայաստանի Հանրապետության օրենքի 5-րդ հոդվածի 6-րդ և 7-րդ մասերին, ապա Հայաստանի Հանրապետության կառավարության մայր որոշման նախաբանում պետք է հղում կատարվեր այն բոլոր իրավական ակտերի մասերին, որոնցից բխում է Ստուգաթերթում նա​խա​տես​ված բոլոր հարցերը` շուրջ 68 հարց:

Իսկ ինչ վերաբերվում է <<Իրավական ակտերի մասին>> Հայաստանի Հանրապետության  օրենքի 70-րդ հոդվածի 1-ին մասին հղում կատարելու առաջարկությանը, ապա այն ընդունվել է:

Միաժամանակ հղում է կատարվել նաև <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ մասին, որով սահմանվում է Հայաստանի Հանրապետության կառավարության իրավասությունը իր որոշման մեջ փոփոխություններ և լրացումներ կատարելու առումով:

	ՀՀ էկոնոմիկայի նախարարություն
	Առաջարկություններ և առարկություններ չկան
	


